
‘Usah guna ilmu politik untuk tujuan picisan’
Georgertown: Perdana Menteri, Datuk Seri 
Anwar Ibrahim menegur pemimpin yang tidak 
membaca sejarah, sebaliknya menggunakan ba- 
hagian tertentu sejarah sebagai isu politik yang 
membangkitkan keresahan rakyat.

Merujuk isu Pulau Pinang milik Kedah di- 
cetuskan Menteri Besar, Datuk Seri Muhammad 
Sanusi Md Nor, Anwar mengingatkan pemimpin 
supaya tidak menggunakan ilmu politik untuk 
tujuan picisan, sebaliknya digunakan untuk se- 
lamatkan rakyat.

“Betul atau tidak Pulau Pinang kepunyaan

Kedah? Ya benar dahulu. Siapa tandatangan per- 
janjian 1957? Sultan Kedah, Sultan Badlishah 
Sultan Abdul Hamid Halim Shah tandatangan 
untuk nyatakan Pulau Pinang, Kedah, Kelantan 
dan lain-lain negeri bentuk Persekutuan Tanah 
Melayu.

“Kemudian ada perjanjan lain seperti Inggeris 
Siam, Perjanjian Inggeris-Belanda yang meme- 
cahkan Kerajaan Melayu Johor-Riau. Jadi pe­
mimpin kena baca semua ini, jangan guna ilmu 
politik untuk tujuan picisan, gunakan untuk se- 
lamatkan rakyat,” katanya.


